
1 აგვისტოს რუსეთისგან დროებითი თავშესაფრის მიმღები აშშ-ის ცენტრალური სადაზვერვო
დეპარტამენტის ყოფილი თანამშრომლის ედვარდ სნოუდენის მამამ ლონ სნოუდენმა
განაცხადა, რომ მისი შვილის შეერთებულ შტატებში ექსტრადიცია არ განხორციელდება.
ლ. სნოუდენმა განაცხადა, რომ მას სჯერა, რომ რუსეთის პრეზიდენტი ვლადიმირ პუტინი
აშშ-ის ადმინისტრაციის ზეწოლების გამო უკან არ დაიხევს.
"პუტინმა უკვე დაადასტურა, რომ ჩვენი მთავრობის ზეწოლის წინააღმდეგ დადგომა შეუძლია
და დარწმუნებული ვარ, ეს ასე გაგრძელდება" - განაცხადა ლ. სნოუდენმა.
შეგახსენებთ, რომ ცენტრალური სადაზვერვო დეპარტამენტის ტექნიკური სპეციალისტი
ედვარდ სნოუდენი სასამართლოს საიდუმლო ორდერის გავრცელებაშია ბრალდებული. ამავე
ორდერის თანახმად, აშშ-ის მობილური ოპერატორის Verizon-ის ყველა ზარის მონიტორინგის
უფლებას იძლევა.
აგრეთვე სნოუდენს აშშ-ის ეროვნული უშიშროების სააგენტოს კონფიდენციალური პროგრამის
PRISM შესახებ ინფორმაციის გავრცელებაში სდებენ ბრალს. ეს პროგრამა დიდ საიტებში
ელექტრონული კომუნიკაციების მონიტორინგის შესაძლებლობას იძლევა.
აშშ-ის პრეზიდენტმა ბარაკ ობამამ სნოუდენისთვის დროებითი თავშესაფრის მიცემისთვის
რუსეთის პრეზიდენტ ვ. პუტინთან სექტემბერში დაგეგმილ შეხვედრაზე უარი განაცხადა.

